ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

Հոդված 1. «Հայաստանի Հանրապետության բյուջետային համակարգի մասին» Հայաստանի Հանրապետության  1997 թվականի հունիսի 24-ի ՀՕ-137 օրենքի «Վարչական բյուջեի մուտքերն ու ելքերը» վերտառությամբ 281 հոդվածի 1-ին մասի 2-րդ կետի գ ենթակետը շարադրել նոր խմբագրությամբ՝
«գ) բյուջետային տարվա առանձին ժամանակահատվածում վարչական բյուջեում առաջացող դեֆիցիտի (պակասուրդի) ֆինանսավորման համար ավագանու որոշմամբ տվյալ բյուջետային տարում համայնքի ֆոնդային բյուջեից միջոցները վարչական բյուջե տեղափոխելու միջոցով, բայց ոչ ավելի քան բյուջետային տարում ֆոնդային բյուջեի 1/3-ը:»: 

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Իրավական ակտի ընդունման անհրաժեշտությունը

Հոդված 1. «Հայաստանի Հանրապետության բյուջետային համակարգի մասին» Հայաստանի Հանրապետության  թվականի 1997 թվականի հունիսի 24-ի ՀՕ-137 օրենքի «Վարչական բյուջեի մուտքերն ու ելքերը» վերտառությամբ 281 հոդվածի 1-ին մասի 2-րդ կետի գ ենթակետը շարադրել նոր խմբագրությամբ՝
«գ) բյուջետային տարվա առանձին ժամանակահատվածում վարչական բյուջեում առաջացող դեֆիցիտի (պակասուրդի) ֆինանսավորման համար ավագանու որոշմամբ տվյալ բյուջետային տարում համայնքի ֆոնդային բյուջեից միջոցները վարչական բյուջե տեղափոխելու միջոցով, բայց ոչ ավելի քան բյուջետային տարում ֆոնդային բյուջեի 1/3-ը:»: 

Փոփոխության կատարման անհրաժեշտությունը պայմանավորված է հետևյալ հանգամանքներով.

Նախ, գործող կարգավորմամբ համայնքների մեծ մասը ֆոնդային բյուջեում ունենում են միջոցներ, սակայն չեն կարողանում ազատորեն տնօրինել իրենց դրամական միջոցները, հետևաբար` իրացնել սահմանադրորեն ամրագրված իրենց սեփականության իրավունքը: Այսպիսով, պետք է սահմանափակումները վերացնել, որպեսզի համայնքները կարողանան ազատորեն իրականացնել իրենց սեփականության իրավազորությունները:
 Ավելին, բյուջեի բաժանումը վարչականի և ֆոնդայինի կրում է պայմանական բնույթ, որը նախատեսված է հաշվապահական հաշվառման և ֆինանսների կառավարման համար: Ներկայումս, գործնականում շատ համայնքներում առաջանում են ֆինանսների կառավարման խնդիրներ, քանի որ վերջիններս ունենում են մեծ ռեսուրսներ ֆոնդային բյուջեում, սակայն` պակաս ռեսուրսներ վարչական բյուջեում, հետևաբար չեն կարողանում օգտագործել դրանք:
Բացի այդ, պետությունը ի սկզբանե այս սահմանափակումը նախատեսել էր այն պատճառով, որ համայնքներում շատ էին օտարումներ տեղի ունենում, և անհրաժեշտ էր նվազեցնել օտարման արդյունքում առաջացած միջոցների փոշիացման ռիսկերը, որպեսզի օտարումից կուտակված միջոցները ուղղվեին դեպի կապիտալ ծախսեր: Ներկայումս իրավիճակը փոխվել է, և վերոնշյալ իրավիճակի ռիսկերի կանխարգելման անհրաժեշտությունն այլևս առկա չէ:
